Добро вечер, и благодарам на поканата.

-
Се работи за 651 илjада Фајзер вацини за целиот регион, за нас негде близу 120 илјади Фајзер, тоа се вакцини што ќе бидат платени од европски пари, репрограмирана ИПА, а заедно со комесарот, со Еврокомесарот, голема улога изигра и Австрија  која во името на ЕУ преговараше и го водеше процесот со Фајзер. Требаше побрзо, излегоа некои правни дилеми итн. што конечно се разреши и мислам дека е важно, без разлика јас мислам дека мораме да признаеме дека ќе беше подобро да ги имавме и порано. 

Мислам дека и самата ЕУ се соочи со тој проблем, ако ги земаме вака на крупно ако ги гледаме Велика Британија, Америка и некои други земји предничат со масовната имунизација со вакцинација на населението, Европа е зад нив, а бидејќи ние бевме на некој начин потпрени на Европа и нашата ситуација можеше да биде подобра, сега е многу важно да сме организирани, многу е важно македонските граѓани да се вакцинираат, за да го достигнеме тој праг кога ќе може целосно да се врати животот, да пркне економијата, мислам дека сега од фазата на голема побарувачка кон вакцини полека ќе преминуваме кон фазата да се вакцинираме сите. Оти ние немаме многу голем број пријавени во однос на вкупното население. Ќе се промовира потребата од вакцинација.
-
Европската Унија инвестираше многу во фазата на истражување на создавање на вакцините, мислам дека во целиот тој процес масовното производство на вакцините тоа сега е веќе во фаза кога вакцини ќе има за сите, меѓутоа ни одзема време, а во борбата за живот и за здравје факт е дека времето е клучна варијабла. На некој начин мислам дека и светот потфрли како организација како систем, оти многу слушавме големи зборови како солидарност  а сепак се покажа дека кога ќе дојде зорт дури и оние коишто се најгласни околу солидарноста итн. први мислат сами на себе иако знаеме се додека вирусот е проблем во една држава ќе биде проблем и за целиот свет, и на некој начин брзината на ширење на вирусот остана поголема од брзината на солидарноста, споделување на знаење, на ресурси, на алатки, на заштитна опрема, на вакцини, како борба против вирусот. И како сме организирани како свет во 21 век, системски, очигледно има голем простор за напредок, оти светот станува сѐ помал заради технологијата, глобализацијата како ефект меѓутоа кога дојде една ваква закана еве веќе влегуваме во втората година од пандемијата, ние не сме многу поспретни од средниот век кога со други пандемии човештвото се соочувало - маски да се покријат, да се покрие вдишувањето и самоизолација, да се седи дома. Нас алатките во 21 век ни се во голем дел блиски со алатките што ги користеле во среден век, освен вакцините. Така што не знам дали вреди многу многу тука да се критикува, да се соли памет, треба да бидеме искрени.
-
Ние мислам дека мора тука да сме отворени и искрени, факт е дека требаше да обезбедиме порано вакцини, а факт е дека тоа беше тешко. Така што, тие се два факта кон коишто мислам дека мораме да бидеме јасни и искрени. Факт е дека геополитички консидерации кога се работи за живот и за здравје на граѓаните, на луѓето се секогаш во втор план и ќе има околу ова рефлекси и анализи што можело подобро итн. Добро е сега од денешна перспектива да се организираме да оди вакцинацијата непречено, брзо, да ни се врати и животот и економијата. Ние имавме и јавни, сега за Европската Унија, да бидеме чесни ние немаме поголем помагач донатор од ЕУ и во здравствениот дел и во економскиот дел, сѐ ова друго што излегува, факт е дека ЕУ нас ние неспоредливо поголем помагач и донатор од бил кој друг фактор, но исто така е факт дека зборовите што беа јавни - регионот ќе се вакцинира паралелно со земјите-членки, не баш се остварија докрај, така што тука имаме еден вид заедничка соодговорност.
-
Преговорите се во тек, ако оди сѐ по планот на Европската Унија, некаде јуни оваа работа треба да се заврши и тој ткн. „зелен пасош“ којшто ќе потврдува дека носителот е вакциниран односно прележал ја поминал и се создал антитела, и со тоа ќе може непречено да се патува, слободата на движење итн во Европската Унија. Има уште некои детали што не им се докрај пресечени, имаше предлог од Европската Комисија, земјите-членки сега за ова дебатираат, на крајот препораки, меѓутоа ќе има и определен простор национално, секоја земја члена да си се одлучи, како што доаѓаат летните месеци сите сакат да се отвори туристичката сезона, сезоната на одмори и ова прашање очигледно останува многу важно. Денес имавме посета од австриската министерка за Европа и Устав Каролине Едштадлер, меѓудругото и за ова прашање баш раговаравме. Ние како Секретаријат за европски прашања на Министерството за здравство споделивме спецификации што ги добивме од Евопската комисија како ова треба да изгледа и мислам дека е многу важно ние да имаме целосно компатибилен процес и за критериумите и за стандардите на овој зелен пасош. Оти штом ја надминеме оваа првата секирација, се разбира  очигледна - вакцинација, да спласне ширењето, следниот фокус верувам дека ќе биде слободата на движењето. Тоа многу брзо треба да се случи, значи во следните недколку недели. И таа се сложи, Каролине кажа дека апсолутно австрискиот став е дека Западниот Балкан како регион кој што е опкружен со својата географија од земјите-членки на ЕУ мора да биде дел од оваа програма. И ние ќе издаваме некакви потврди, сертификати.
-
Сега големата дилема тука е, и не е прашање пресечено, дали сите вакцини ќе овозможат непречено движење низ европските држави или само тие коишто се одобрени од Европската агенција за лекови (ЕМА) и тоа прашање не е пресечено. Има разлика меѓу земјите-членки бидејќи има и земји-членки кои имаат најголем број  да речеме Синофарм вакцини, кинески, тоа прашање уште не е пресечено, уште се дебатира. Во јуни треба да се пресече и да се потврди употребата на ваков сертификат ткн. зелен пасош.
-
Па ќе видиме, мислам дека нема јасни… Ова е релативно нова работа, во однос на оваа понуда. Мислам дека Австрија, со оглед на својата положба - Австрија се граничи со регионот блиску ни е, австриските компании се многу присутни на Балканот и мислам дека тој политички, економски, па и безбедносен интерес, Австрија ја прават многу важна земја-членка за целиот регион. Има упорно, континуирано, принципиелно позиционирање на Австрија како поддржувач на европската иднина на регионот. Mеѓудругото, не случајно претпоставувам, токму Австрија беше првата земја-членка што го отвори ова прашања - повеќе солидарност со  Балканот околу вакцините, сега зборувавме, и преговараше директно со Фајзер во името на целата Европска Унија, и во таа смисла јас ја гледам оваа понуда, гледаат пречка и проблем. Јасно е дека нам ни треба консензус за старт на преговорите, Бугарија треба да биде дел од тој консензус, да се согласи за ова да успее, а Австрија го разбира влогот кој мислам дека е исклучителен голем оваа година. Јас секаде каде одам, последниве патувања и претстојните патувања, целта ми е токму тоа, на некој начин да заѕвонам на ѕвончето, на алармот дека работата станува неодржлива. Луѓето, владите, уште поважно јавноста и граѓаните, сѐ потешко веруваат во зборовите на Европската Унија и со таа недоверба влијанието на Европската Унија ќе оди надолу и мислам дека веќе оди надолу. А нема подрастичен пример и тест од македонската европска приказна заради природата на пречките, изгубеното време и  во каква кондиција сме со реформската агенда и со решавање билатерални проблеми во последниве години... Да, имаме едно дежа ву постојано и затоа тие гледајќи го проблемот велат ние сакаме да помогнеме ова ни е и нам многу важно, важно ни е и за ЕУ, важно ни е како Австрија и нудиме ваква помош. Јас мислам дека ние било каква помош од сите добронамерни фактори треба да се потпира на европските принципи. Ние апсолутно заслужуваме пристапни преговори, ние сакаме да си ги решеваме проблемите со било која држава. Јас сум убеден дека ако Австрија има стратешки интерес ова да успее, веројатно нашите соседи земји-членки имаат уште поголем интерес ова да успее. Оти ние сме тие што треба да бидеме европски сосед во иднина и сега на тоа некако да се разбудиме и на тоа да се најдеме. Многу земји во Европа имаат историски проблеми ама нашле начин стратешки да работат заедно. Најприродно е нашите први поддржувачи да бидат нашите соседи – Грција и Бугарија, за оваа приказна.
- Не е лесно, крупните, историските процеси никогаш не се лесна работа. Драстичноста на нашата сага, сега скоро пишував еден текст – во насловот имаше „Од сага во сега“ на македонски, нас ни треба сега резултат. Јас не можам, еве со Вас зборувам, македонските граѓани ме слушаат, моите настапи и надежта се потпира на европските зборови. Ова опозицијата кога критикува – ама рековте јуни 2019. Не рековме ние, ЕУ ни кажа! Е сега еднаш, двапати, трипати, јас мислам дека дури и радоста којашто реално ја заслужуваме кога ќе почне овој процес, нема да биде таква каква што реално треба да биде, зашто еднаш двапати трипати веќе луѓето се уморени од оваа иста дебата. 20 години поминаа, имаме експерти коишто ни се уморни, коишто сѐ уште се во администрацијата, коишто биле присутни кога сме ја потпишале Спогодбата за стабилизација и асоцијација, пред Хрватска. Хрватска оваа година одбележува 8 години членство 2013-2021, ние уште не сме почнале преговори. Заедно сме со Тирана на ова патување, Тирана е 5-6 години земја-кандидат, ние сме 16 години земја-кандидат. 

- Некој брифинг имало, вчера излезе од еден дописник од Брисел, денес малку на Euronews, меѓутоа информацијата вика Европската комисија ќе предложи. Европската комисија веќе предложи во октомври минатата година почеток на преговорите за двете држави. Топката е кај земјите-членки. Пораките од земјите-членки – денес од Австрија чув, сакаме две меѓувладини конференции; Словачка пред некој ден имавме посета – сакаме две; Хајко Мас - сакаме две меѓувладини; така што ми изгледа дека огромно мнозинство земји-членки веруваат и мислам дека тоа е реалност, на процесот, на ЕУ, на Балканот, ни требаат две меѓувладини конференции – и за нашата Македонија и за Албанија. 

- Ќе има еден извештај за нас, сигурно за Албанија, државите-членки тоа го бараат, Комисијата да каже дали се исполнети тие услови кои беа закачени кон зеленото светло на Албанија, тоа ќе се случува претстојниве недели и ќе има еден обид португалското претседателство, голем дел од земји-членки кои се свесни будни за алармантноста на ситуацијата со европската идеја на Балканот, некои други држави кои се заинтересирани ова да успее, ќе има обид. Обид за успех, за пробив. 
- Дефинитивно ќе има обид за двете држави, за две меѓувладини конференции, има даден политички контекст којшто е комплициран, ние мислам дека оваа недела ќе видиме, ќе стане јасно и јавно што ќе се случува во политичка смисла, со Влада, нови избори во соседна Бугарија, ако не се лажам веќе во петок треба да се формира техничка влада, треба да се пресече за датумот на нови избори итн. Но истовремено мислам дека ние немаме луксуз да креваме раце и да викаме ајде ќе чекаме што ќе донесат овие избори, затоа што после пак имаме локални избори кај нас во октомври, претседателски избори во ноември во Бугарија, па има претседателски избори во Франција во мај следната година, така што јас мислам дека ние мора, сите ние во Европа, а пред сѐ нас коишто сме најдиректно засегнати во Северна Македонија, ние мора да се обидуваме и мора и на соседна Бугарија да се обидеме да ѝ објасниме каков е влогот. Имаме шанса за едно вистинско и блиско партнерство и пријателство, таа шанса ја создаде Договорот за пријателство, ќе ја испуштиме целосно од раце. Дали е историски соодветно токму имајќи предвид делови коишто нѐ поврзуваат, заедничка историја, сме биле и ќе бидеме соседи, дали е историски умно и мудро Бугарија да биде пречката за македонската европска иднина и што тоа ќе создаде како амбиент и клима во односите пред сѐ меѓу македонскиот и бугарскиот народ. 
- Таа политичка декларација, нешто што мислам дека не е баш доволно спомената во јавноста за овој проблем, беше  есента 2019 год. Бугарија имаше тогаш локални избори. Неколку дена претходно или дури и точно 14 дена пред да се усвои таа Декларација, Бугарија заедно со Грција, Хрватска и Романија на 25 септември 2019 год, деновите кога се одржуваше УНГА, Генералното собрание на ОН во Њујорк, потпишаа една заедничка Декларација на ниво на МНР каде што повикаа на итен почеток на пристапните преговори. И за нас, и за Албанија ако не се лажам. Се разбира со почитување, со спроведување на билатералните договори итн. ама што е точно тоа што се случи во тие две недели за еден таков пресврт. Меѓу Декларација која што го отвори проблемот, оваа домашната во бугарското собрание и второ, често забораваме доволно да потенцираме – таа декларација е важна, секоја декларација по дефиниција изразува политички став, зазема позиција. Меѓутоа, Договорот за пријателство е правна обврска, тој создава правни обврски како меѓународен договор. Тезите од Декларацијата во многу нешта се спротивни од Договорот за пријателство кој што подразбира заемно почитување. Мене ми е јасно дека најверојатно поради различните очекувања, бугарската страна вели „ама Договорот не се спроведува“. Иако тоа не е баш сосема јасно. Каде точно македонската страна не го спроведува Договорот за пријателство? Која одредба? Дали Комисијата за историските прашања? Таа комисија се среќава многу почесто од било која друга комисија за историски прашања на европскиот континент што се има среќавано. Дали тој член создава обврска на резултат? Дали тој резултат треба да биде потврда на наративот на едната страна? Дали во Европа имаме ситуација кога цела Европа има еден ист историски наратив за сите настани и за сите личности од историјата? Има еден парадокс тука. Јас сум убеден, дека ние како соседи и народи имаме заеднички интерес да бидеме многу блиски и пријатели. Е сега, за да дојдеме таму дали е патот да се блокира соседот, дури и во приватен разговор, не сум го кажал ова јавно, јас лично ова го доживувам како нож во грб од братски народ. Четврт век се мачиме и изгубивме генерации и генерации околу спорот за името со Грција. Зарем треба да се очекува од следниот сосед комшија пак да отвори некакво прашање околу името. Како што знаете, еден од елементите во проблемот е краткото и долгото име. Па се разбира дека и краткото и долгото име, Северна Македонија и Република Северна Македонија се однесуваат на нашата Македонија како политички идентитет кој нема територијални спорови со кој било сосед, дефинирани ни се границите. Во самиот Договор за пријателство вели „нити имаме, нити ќе имаме, нити тие кон нас, територијални претензии“. И сега, да отворите вие еден вид спор за името после друг спор од четврт век, па дали е тоа пријателски чекор?? И јас целото мое искуство на решавање на спорови, првата лекција е: стави се во улогата на другиот, како тие ќе се чувствуваат ако некој ова и’го прави на Бугарија? Каде не’ води ова? Дали status quo-то создава пријателство или непријателство? Ако е целта да бидеме што е можно подалечни – ова е вистинската тактика. Блокирај не’ 20 години, тоа ќе биде ефектот.
- Факт е дека резултатите од бугарските избори покажаа дека играњето на оваа карта не е баш вреднувано од гласачите и мислам дека е тоа важна порака. 
- Нема бегање, ќе мора да бидам вклучен. Јас бев носител на листа, имав изборна победа во Скопје, јас тоа им го должам на македонските граѓани. Мојата грижа за македонскиот идентитет е прашање што е многу поважно од мојата политичка кариера, од некакви си односи дали кај нас внатре, дали кон друга земја, така што апсолутно ќе бидам дел од било какви претстојни разговори. Во тоа обвинување за мојата активност низ Европа – идејата на Договорот за пријателство суштински беше – ние ќе работиме за иднината, историчарите ќе се занимаваат со историјата. Ние имаме разлики, знаеме. Тоа меѓу другото се гледа од јазичната клаузула во Договорот, каде велиме „македонскиот јазик согласно Уставот и бугарскиот јазик согласно бугарскиот Устав“. Таа беше идејата, да тече овој процес, а ние билатералните прашања еве го механизмот како ќе ги решаваме. Не сме тие ние кои што ова прашања ги стави на масата во Брисел. Напротив, билатералните прашања за кои што ние веќе се договоривме како ќе ги решаваме, имаме механизам, претходната бугарска Влада ги внесе на масата во Брисел, користејќи ги своите привилегии и права како земја членка. Е сега ние што ќе биде од нас и каква тоа ние држава сме ако не одиме и кај сите тие што се околу таа маса да не им ја кажеме нашата страна од приказната? Не сме ние тие што го внесовме ова прашање внатре, они го внесоа. И не знам дали они имаат право на некој начин да замеруваат зошто ние одиме и викаме „ама во 21 век во Европа не е добро некоја земја членка на соседот да му каже вашиот јазик е дијалект на некој друг јазик“. Тоа не е европски, по дефиниција. Без разлика за кого се работи. И како ќе барате почит и разбирање кон вас ако не давате возвратна почит. Ако се сеќавате и во преспанската фаза на преговорите, имаше некои кругови кои ме доживуваа па дури и јавно ме нарекуваа како проблемот, како тврдиот во преспанските разговори. Но за да успеат преговори, мора да се покријат и нашите и нивните грижи. 
- И тогаш и сега учествувам во преговорите со Бугарија. Мојата одговорност е посилна од било какви други консидерации за ова прашање. Ние ќе бидеме тим, некогаш имаме различни гледања околу тактика. Дали е оваа страна патот или другата, што би било кога би било, итн. Но како потпретседател на Владата, за разлика од претходниот мандат како Министер за надворешни, кога јас не учествував на избори – поддржував, бев активист – сега излегов пред граѓаните. И таа одговорност мене ми дава за право да кажам јавно дека јас ќе бидам апсолутно дел од сите суштински разговори за ова прашање и дел од решението. И истовремено ако видам дека работата оди во лош правец, ќе бидам тој што ќе спречи работата да оди во лош правец. Така гледам на ова прашање и на мојата позиција инаку би се свел на декор. Така што за ова прашања и за некои други што мислам дека се важни за граѓаните, мојот глас ќе биде слушнат и внатре и надвор.
Можеби така изгледало. Во вакви процеси, прашање е колку сакате да бидете видливи. Што правите од внатре, што правите со тивката дипломатија...се заедно, нема еден саат како јас не сум присутен со фокус токму на ова прашање во целиот овој период како трае овој процес.
Не сум му ја следел таа изјава не знам на што алудира, јас исто се обидувам да бидам внимателен меѓутоа има прашања каде внимателноста може да биде и штетна. Вие можете да ја спакувате и како мудрост, но не секогаш молчењето е мудрост. Да речеме да се каже дека Бугарија всушност и не допира до македонскиот идентитет, за жал не е вистина. Има повремено дури и од таму мене ми стигаат информации – еве го пак повторува дека ние сме чепкале по македонскиот идентитет и тоа е лага и пропаганда. Па зошто тогаш уште стои забелешката кон македонскиот јазик во преговарачката рамка? Нека се тргне забелешката кај македонскиот јазик во преговарачката рамка и јас ќе бидам првиот што ќе каже точно, нема предизвик во однос на македонскиот идентитет. Меѓутоа таква забелешка, таква задршка стои, и тоа, сакале ние, ние може да сакаме да ја разубавиме оваа ситуација, можеме да мислиме дека ако се правиме дека е така тоа може да исчезне, меѓутоа нашата позиција, македонскиот идентитет е наше прашање. За македонските граѓани е кристално чиста, европска принципиелна позиција, и тоа мора јасно да го кажеме. 
· Има секогаш една природна, да речам инстритуционално-структурна, тензија меѓу двете институции. Секогаш ја имало и ја имало и во други институции. И затоа државите често си прават реформи во овој дел. Има портфолио надворешни работи, портфолио европски прашања, па ќе ги спојат. Во многу земји има една институција што ги покрива двете прашања, па пак ќе ги одвојат. Имало тој тип на натпревар, соработка, ама и натпревар, и кога и двете институции биле под една иста капа, во смисла на политичка партија. Сме имале такви ние и во нашата политичка историја. Многу е битно тој натпревар да е.. инаку натпреварот е една убава работа, секогаш кога има натпревар, нели, јас ќе се обидувам повеќе, тој ќе се обидува повеќе. Многу е битно да остане позитивен, да нема некаква друга... Инаку, во смисла на координација, го информирам секогаш Министерството за надворешни работи, но не секогаш добивам поддршка каква што би сакал да добивам, дури и во однос на логистика на патувања. Да речеме, сега во Латвија и Литванија немаше претставник од дипломатско-конзуларното претставништво што ги покрива двете држави, а ги покриваме од амбасадата во Варшава, Полска. Тоа не е баш вообичаено, бидејќи во Литванија се видов и со премиерката, имаше многу плодни средби, и тоа е една работа што да речеме не ми се допадна, првпат го соопштувам јавно, мислам дека е важно јавноста да знае. За да бидеме подобри треба овие работи да ги отвораме и да ги разговараме јавно. Затоа што Амбасадите не се ниту на Никола, (прв пат ќе се споменам во трето лице, не сакам така да зборувам за себе), не се мои, меѓутоа Амбасадите не се ни на Бујар Османи, туку се на државата, тие ја претставуваат државата. Значи велам, се додека е тој позитивен натрпевар и комплементарен, тоа е добро.  

· За овие прашања, би било малку од моја страна чудно да чекам некој да ми даде палка, макар тоа бил Премиер Заев или било кој друг фактор. Ако сакате, јас барем мислам и така функционирам и во мојот живот, и во личното и во општото. Ако нешто ми е важно, во времето на оној срам што го доживеавме кој што кулминираше со 27ми април за кој деновиве слушам фрапантни дебати во јавноста, тоа беше обид за насилно уривање на уставниот поредок бидејќи требаше да се спречи волјата на граѓаните. Се формираше парламентарното мнозинство, а оние што влегоа насилно во Собранието и тепаа пратеници сакаа да се спрелчи преминот на Власта, затоа тоа некој тоа го нарече најцрниот дел на македонската демократија, Хојт Ји мислам дека еднаш, од Подгорица. И сега, во тој период ја не чекав некој да ми даде палка, јас не бев ни во влада, јас работев во холандски тинк-тенк. Се што можев, целата мрежа што ја имав, се ангажирав и се вклучив бидејќи се срамев што се случува со мојата тактовина. Така е и за ова прашање, јас не знам како изгледа во јавноста. Претпоставувам дека сум во вакви односи и бев носител на листа бидејќи носам некаква додадена политичка вредност. За таа додадена политичка вредност да биде вистинска, мора да има ефект од моето делување. Ако јас дигнам раце од ова прашање и речам, па добро јас не сум веќе министер за надворешни работи, тоа прашање нека го тера МНР само, еве не е моја одговорност. Тогаш каква ќе биде таа моја додадена вредност во политиката, особено за вакви прашања, бидејќи ова се македонски национални прашања. И после Преспанскиот договор, кој што успеавме да го затвориме само затоа што Грција го прифати правото на самоопределување, што е наше право, и македонскиот јазик си е македонскиот јазик во Преспанскиот договор. Сега тоа ќе ни биде предизвик од другиот сосед? Поентата ми е – како и во животот, така и во политиката, тоа што ви е важно – нема пуштање. И за мојата додадена вредност да има смисла, јас морам да испорачам кон луѓето кои што веруваат во мене. Едно од прашањата заради кое што тие луѓе со кои што разговарам веруваат во мене, е токму ова прашање. 
· Делото за тое што зборувам, мислам член 313 од Кривичниот законик (и некој тоа го кажа, можеби Судијката), на некој начин наведува кон погрешен пат, насловот на делото – терористичко загрозување на уставниот поредок, ако не се лажам. Меѓутоа, како правник, клучното е битието, дејството на извршување на кривичното дело, а тука очигледно имавме насилно, бидејќи имаше насилство, загрозување на уставниот поредок, којшто вели, ние сме демократија луѓето гласаат, кога ќе се формира мнозинство, тоа формира влада. Тоа беше клучната точка зошто тој напад се случи – за да не се формира влада. И мислам дека ние како носители на позиции треба да бидеме многу внимателни во која мера и кој размер коментираме судски пресуди. Ние сме си извршна власт, си има и законодавна власат, си има и судска власт. Судот си кажал. Во правна држава, зборот на судот е последен. Тој може, во следна фаза, вонредни правни лекови... ама во судската власт тоа може да се адресира. Оваа небулоза, го спомнавте лидерот на опозицијата, па уште и протест... Јас на негово место, јас ќе бегам што е можно подалеку од тоа прашање. Ако вие имате прашање кое што целиот демократски свет – прво се извади од памет, па потоа го осуди и го нарече најцрниот ден на македонската демократија. И сега вие во таа калкулација – ама колку ми се важни тие, колкава група на луѓе се тие, што бранеле тие? На избори граѓанинот вели вака ќе биде, вака ќе се оди. Се формирало парламентарно мнозинство, никој жив не може да го спречи тоа парламентарно мнозинство да избере Претседател на Собрание и да избере Влада. Толку е во демократијата. И не можете тоа да го нацртате во патриотизам, тоа е ништење на сопствената држава. Кокетирање со тоа, секое разводнување и релативизација на тој настан е против-државна политика. 

· Па за мене како човек што не е дел од партија, СДСМ и другите партии, меѓутоа очигледно сме соработници, во влада сме итн, и како човек што од случаен политичар можеби еве полека станува и политичар, ќе видиме како ќе биде. Иако мојата ситуација е така нечеста, како носител на важна јавна должност, без пратеници, без политичка партија, а сепак со одговорност бидејќи бил на избори, се разбира дека следам внимателно што се случува. Претстои конгрес, ќе видиме што ќе донесе тој Конгрес. Имаше избори, повторно лидер е премиерот Зоран Заев. Ама толку, мојата улога завршува на следење – важно ми е што ќе се случи. Никогаш не сум имал обид да формирам нешто и да излезам пред граѓаните.  Во моментов мојот фокус е почеток на пристапни преговори, да си го држиме компасот здрав, каде ни оди државата. Ќе зависи од тоа колку ќе ми биде ефектот во општиот курс. Дали можам да влијаам на општиот курс особено за прашањата што се важни за мене и за граѓаните, како ќе се поставам, што ќе биде... Ние светнавме во последниве години на Балканот. Вчера имаше една петиција од неколку стотици интелектуалци на Балканот, доста од БиХ, во однос на нон-пејперот. И тие велат, единствената светла точка во изминатите години беше баш Северна Македонија. Мене лично ми е многу важно тој правец да си го задржиме, без разлика што ќе се случи со Бугарија. Така што, бидејќи фокусот ми е на големиве предизвици, немам баш моја позиција што ќе правам. А и да имам, не би било баш умно да ја соопштам, пред да е направена. 
· Тој случај, трагично покажа дека не ни е баш функционален системот за заштита и спасување. Има еден стар европски проект - единствен повикувачки број и тој барем во однос на главниот град би требало кон срединава на летово да профункционира. Софтвер и хардвер имаме, некои простории треба да се реновираат, персонал да се обучи, нешто е почнато. Важно е да има одговорност. Знаете што, ако не го кажувам тоа што го мислам, што тогаш ќе биде аир од мене од мене во нашава политичка сцена? 
· Да, немаше ниеден воздржан, ниту еден против. Јас се слушнав со Пауновски, иако не се знаеме лично, чисто да видам, мене лично ме заинтересира баш што се случува и како се случува. Мислам дека тука темата е поширока од Пауновски. Тој се наметна баш, како случај, со своите ставови, со тоа што го изјавуваше јавно. (Пркос има едно убаво цвеќе, тоа е еден убав збор.) Сега тука има два резона што се спротивставуваат. Едниот е – дали ние ќе сакаме луѓе што ќе пркосат или нема, во нашево општество, како функционираме како луѓе, како држава? Веројатно би сакале да имаме. Другото е – што ќе се случи со државата ако ова стане правило, ако сите се спротивставуваат на политичкиот лидер кој апсолутно е демократ, а одлука се донела? Има некои работи кои треба да се дорасветлат, ќе беше подобро ова да се дорасчистеше интерно, во рамките на системот. Што е тоа што пречело, какви квалификации требале, што било понудено? Имало ли вистински обид за разбирачка внатре во системот или немало? Меѓутоа, многу е важно да бидеме отворени и многу е важно да сме на чисто како општество какви луѓе ни требаат. Ние сме општество кое што, за жал, кубури со луѓе со висок интегритет на високи позиции. Има, ама нема доволно, во сите власти. Второ, темата партизација, или клиентелизам, или меритократија – сакаме луѓе мои, околу мене, во мојата партија, нели зборувам општо, јас немам партија, или сакаме луѓе способни, кои што ќе се врзат за идеја, за спроведување на политика. Во тој баланс, ние како општество, тотално искрено ќе кажам, сме далеку од добрата точка. Ние сме многу повеќе во корист на партизацијата, а премалку во однос на способноста. И сите политички партии, и јас како индивидуа во моментов која што учествува во политика, имам обврска ова да го зборувам. После секој изборен циклус, политичкиот колач мора да се намалува. Како тоа директори на болници и директори на школи ќе зависат од парламентарни избори. Во колку земји во Европа директори на болници зависат од една или друга власт, после избори? Значи ние, нивото на каде се меша политиката, после секој изборен циклус мора да се... некој ќе каже ама овој е наивен. Наивноста е веројатно некогаш и добра работа. 
· Јас пред да се вратам дома пишував една колумна, уште бев во Холандија, околу партизација и меритократија, и тогаш направив една површна анализа ама точни ми беа бројките, иако за нашата Македонија не баш ги имав бројките. Интересно е да се земе како фактор колку од вкупните гласачи во една држава се членови на партии, колку се активни во партии. Европскиот просек беше нешто околу 3%. Значи ако ние имаме милион и осумсто илјади по гласачкиве списоци, иако мислам дека од присутните е помал далеку, 3% колку би биле од милион и 800 илјади, членови на партии. Некои земји предничеа, некои беа под тој процент. Кај нас мислам дека сме многу повисоко од 3%, во смисла на членство. И тоа кажува, индикатор е за степенот на партизација на општеството. Сите ние, без разлика, јас сум во политикава, утре не знам дали ќе бидам, мислам дека ние нема да успееме вистински ако тоа не го намалиме драстично. Министри, важни позиции со политичка одговорност – апсолутно! Ама ако имаме успешен менаџер на јавна компанија во сопственост на државата, зошто една или друга власт да го чепка, ако е успешен? Ако не е успешен, тоа е друго прашање, или ова што го спомнав - ние кога одиме на доктор, прашуваме овој доктор дали е близок со СДСМ, ВМРО ДПМНЕ, ДУИ или некоја четврта, или дали е меѓу добрите или не во таа негова област. Се разбира дека прашуваме кој најдобро си ја (работи работата)... 
· Знаете зошто не сум? Затоа што во фазата на пристапниот процес, знаете што викаа моите пријатели, соговорници, гласачи и така натаму, па и негласачи? Е добро, имавте визија, имавте храброст, и вештина, истеравте ова. Го тргнавме блокот, влеговме во НАТО, добивме одлука за почеток на пристапни преговори. Дома не чувствуваме доволно промени. И мене, од позиција МНР, апсолутно ми е надлежноста вон државата. Со пристапниот процес, Вицепремиер за европски прашања е позиција што е во јадрото на моторот што треба да европеизира. 
· Ќе има, ние аплициравме и за пругата кон Бугарија – таа ни е најголемиот проект, за да се заврши конечно до крај, каде што застојот, па и не беше толку до европските пари. Ќе имаме голем крупен грант за.. сега, ова е се, да се потврди одлуката и така натаму. Ќе видиме, можеби во Брисел ќе можеме. Еве идната седмица одиме заедно со премиерот во Брисел, можеби ќе можеме после средбата и појасно, ама мислам дека има многу позитивни сигнали за многу голем грант во односот на пречистителната станица во Скопје, што е важна работа. Да си имаме чист Вардар. Таа е апсолутно важна работа и има доста поддршка околу пругата, кој што е проект, најголемиот проект за кој што аплициравме. Има и некои предизвици, а тоа е дека за овој период има извесна сума која што е резервирана за регионот и таа сума во некаков дел ќе биде пропорционално, по шесте држави од ЗБ. Така што тука има еден прашалник.
· Големиот товар на двете страни мислам дека е зад нас, факт е дека тоа беше голем товар. Имаше протести, имаше закани, што немаше, бидејќи спор што толку време тлеел, многу е тешко да го откопате, многу е натабан. Факт е дека двете страни не се целосно среќни. Да речеме грчката страна е задоволно дека има одредница кон името Македонија за сите употреби, тоа овде прави задоволство. Кај нас има задоволство што апсолутно врз основа на нашето право на самоопределување, јазикот ние е... Битно е да се двете страни да се упорни, битно е да не биде само ова – решавање на тешково прашање. Туку и македонците и грците да видат аир од целава работа, битно е да има повеќе економија, да се отворат оние два гранични премини за кои што потпишавме договори, енергетската поврзаност. И мислам дека многу повеќе соработка многу повеќе ќе олесни се што е останато како задача од Преспанскиот Договор, меѓу другото многу е битно да ја имаме грчката помош да се откочи патот. Мислам дека не треба да ги потценуваме (нон-пејперите), мислам дека е резултат на бледнеењето на европската идеја на балканот и секогаш кога таа бледнее, а во европската идеја, во обединета Европа е можен обединет Балкан, границите се се помалку и помалку важни. Тргнете ја Европа од равенката,  границите некако добиваат на важност. И мислам дека без разлика кој ги направил, постојат ли, не постојат ли, мора да сме јасни и гласни и да кажуваме, мислам, нешто во кое што во голем дел има консензус, во нашето општество, во нашата држава, е дека одржлива, стабилна иднина на регионот е можна само со европскиот приод. Ако се вратиме ние на граници, па уште на етнички граници – прво каде тоа ќе застане? Второ толку трпение им остана на младите, што дури таа дебата ни трае, само возрасни луѓе ќе останат со живеачка во регионот. Ако не се бавиме со школи, болници, стандард, работа, чист воздух, ако тоа го заборавиме и се фокусираме на границите – ни отидоа младите.
